
Schwäbisch für Anfänger

Sodele und jetzetle,

jetzt haltet mir a Schwätzetle,

mir schwätzet lang, mir schwätzet breit –

zum Schwätze ham mir immer Zeit.

Mir schwätzet freilich schtundenlang,

des Schwätze geht net aus

und was mir schwätzed hot Belang,

mir kennet uns schon aus.

Im Cafe und am Delefon,

do sin mir laut und schlau,

mir hend im Hirn a Megaphon,

im Mund hend mir an Quasselstau!

Drum schwätzet mir, solangs no geht,

mir wisset ja au fiel!

Au wenn uns gar koi Sau verschteht,

wer wi mir schwätzt, hot Schdiel!

